
ᑐᖁᓐᓇᖅᑐᖅ ᑲᔫᓪᓗᓂ ᐳᓪᓚᓕᒃ

ᑖᓐᓇ ᓄᓇᙳᐊᖅ ᑕᑯᒃᓴᐅᑎᑦᑎᕗᖅ ᑐᖁᓐᓇᖅᑐᖅ ᑲᔫᓪᓗᓂ ᐳᓪᓚᓕᒃ 
(NO2) ᑲᓇᑕᓕᒫᒥᒃ ᐊᒻᒪᓗ ᐃᓚᒋᔭᐅᕗᖅ ᐊᓂᕐᓂᒃᓴᐅᑉ ᐱᐅᓂᖓᓄᑦ 

ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᓇᓗᓇᐃᒃᑯᑕᖓᓂ, ᐱᓕᕆᔾᔪᑕᐅᔪᖅ ᐃᑲᔪᓲᓂᒃ 
ᑲᓇᑕᒥᐅᑕᓂᒃ ᓇᐅᑦᑐᖅᓯᕐᓂᕐᒧᑦ ᓱᕈᕐᓇᖅᑐᓂ ᖃᐅᑕᒫᖑᔪᒥᑦ ᓴᐳᔾᔨᓯᒪᓂᕐᒧᑦ 
ᖃᓄᐃᙱᑦᑎᐊᕐᓂᖏᓐᓄᑦ. ᑐᖁᓐᓇᖅᑐᖅ ᑲᔫᓪᓗᓂ ᐳᓪᓚᓕᒃ ᐳᓪᓚᐅᕗᖅ 
ᓴᖅᑭᑎᑕᐅᓲᖑᔪᒥᑦ ᐃᑭᑎᑦᑎᓂᐅᔪᓄᑦ ᐅᔭᕋᖕᓂᐅᖅᓱᐊᓗᒃᓴᓂᒃ ᐊᒻᒪᓗ 

ᓇᓗᓇᐃᒃᑯᑕᑦᑎᐊᕙᐅᕗᖅ ᐃᖏᕐᕋᔪᓄᑦ ᓱᕈᕐᓇᖅᑐᓄᑦ. ᑐᓂᓯᖃᑕᐅᓲᖑᕗᖅ 
ᐋᖅᑭᒃᓱᐃᓂᖓᓂ ᒥᑭᑦᑑᑎᒻᒪᕆᑯᓗᖕᓂ ᓯᖁᑦᑎᖅᓯᒪᔪᓂᑦ ᐊᒻᒪᓗ ᓄᓇᒥᒃ-
ᑭᔨᓕᐅᔪᒧᑦ ᐊᓂᕐᓂᖃᕐᓇᖅᑑᑉ ᖁᑦᑎᖕᓂᖓᓂ, ᐊᒻᒪᓗ ᐱᑎᑦᑎᔪᓐᓇᖅᐳᖅ 
ᓱᕈᔪᓐᓇᖅᑐᓂᑦ ᐊᒃᑐᐃᓂᐅᔪᓂᑦ ᐊᓂᖅᑎᕆᓂᕐᒧᑦ ᐱᓕᕆᔾᔪᓯᐅᔪᓄᑦ ᐊᒻᒪᓗ 

ᓱᔪᐃᓂᕐᒧᑦ ᐱᕈᖅᑐᕕᓂᕐᓄᑦ. 

ᐊᔾᔨᓕᐊᖅ: ᓴᐃᓕᔅ ᑲᕈᓪ ᑐᙵᕕᖃᖅᖢᓂ ᑎᑭᑉᐸᓪᓕᐊᓂᖓᓄᑦ ᓛᒻᓵᓪᒥᑦ ᐊᓯᖏᓪᓗ

ᒥᑭᑦᑑᑎᒻᒪᕆᑯᓗᖕᓂ ᓯᖁᑦᑎᖅᓯᒪᔪᓂᑦ (PM2.5)

ᑖᓐᓇ ᓄᓇᙳᐊᖅ ᑕᑯᒃᓴᐅᑎᑦᑎᕗᖅ ᒥᑭᑦᑑᑎᒻᒪᕆᑯᓗᖕᓂ ᓯᖁᑦᑎᖅᓯᒪᔪᓂᑦ  
(PM2.5) ᑲᓇᑕᓕᒫᒥᒃ ᐊᒻᒪᓗ ᐃᓚᒋᔭᐅᕗᖅ ᐊᓂᕐᓂᒃᓴᐅᑉ ᐱᐅᓂᖓᓄᑦ 

ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᓇᓗᓇᐃᒃᑯᑕᖓᓂ, ᐱᓕᕆᔾᔪᑕᐅᔪᖅ ᐃᑲᔪᓲᓂᒃ 
ᑲᓇᑕᒥᐅᑕᓂᒃ ᓇᐅᑦᑐᖅᓯᕐᓂᕐᒧᑦ ᓱᕈᕐᓇᖅᑐᓂ ᖃᐅᑕᒫᖑᔪᒥᑦ ᓴᐳᔾᔨᓯᒪᓂᕐᒧᑦ 

ᖃᓄᐃᙱᑦᑎᐊᕐᓂᖏᓐᓄᑦ. ᒥᑭᑦᑑᑎᒻᒪᕆᑯᓗᖕᓂ ᓯᖁᑦᑎᖅᓯᒪᔪᑦ ᐱᔾᔪᑎᖃᖅᑐᖅ 
ᒥᑭᑦᑑᑎᒻᒪᕆᑯᓗᖕᓂ ᓯᖁᑦᑎᖅᓯᒪᔪᓂᑦ  ᐃᓚᒋᔭᐅᔪᓂ ᐃᓅᓯᒃᓴᑭᓐᓂᐅᔪᒥᑦ 
ᐱᑎᑕᐅᔪᓄᑦ ᐆᒪᑎᒧᑦ ᐊᒻᒪᓗ ᐊᓂᖅᑎᕆᓂᕐᒧᑦ ᐋᓐᓂᐊᕐᓇᓄᑦ. PM2.5 
ᐱᔾᔪᑎᖃᖅᐳᖅ ᒥᑭᑦᑑᑎᒻᒪᕆᑯᓗᖕᓂ ᓯᖁᑦᑎᖅᓯᒪᔪᓂᑦ  ᒥᑭᓐᓂᖅᓴᐅᔪᓂᒃ 
2.5 ᒪᐃᑯᕌᓐᓂᑦ ᐊᖏᓂᖓᓂ ᐊᒻᒪᓗ ᐋᖅᑭᒃᓱᖅᓯᒪᕗᖅ ᓇᓗᓇᖅᑐᐊᓗᖕᓂ 
ᐱᓕᕆᔾᔪᓯᐅᔪᓂᑦ ᐃᓚᖃᖅᖢᓂ ᐊᑦᔭᑦᓴᓂᒃ-ᐃᑯᒪᑎᑕᐅᓲᓂᒃ ᐆᒻᒪᖅᑯᑎᓄᑦ 

ᐊᐅᓚᐅᑎᖃᕐᕕᖕᓂᑦ, ᐃᖏᕐᕋᔪᓄᑦ ᐊᒻᒪᓗ ᐱᕈᖅᑐᓕᕆᓂᕐᒧᑦ.

ᓇᑭᙶᕐᓂᖓ: ᑯᕉᔅ ᐊᓯᖏᓪᓗ (2012) ᐊᑐᖅᖢᑎᒃ ᖃᖓᑦᑕᖅᑎᑕᐅᓯᒪᔪᒥᑦ ᑎᑎᕋᖅᓯᒪᔪᑦ 
ᖃᐅᔨᓴᖅᑕᐅᓂᑯᓂ ᕚᓐ ᑕᖕᑭᓚᐅᒥᑦ ᐊᓯᖏᓪᓗ(2010).

ᐳᔪᖅ

ᑖᓐᓇ ᐊᔾᔨᓕᐊᖑᔪᖅ ᑕᑯᒃᓴᐅᑎᑦᑎᕗᖅ ᐳᔪᕐᒥ ᐃᖏᕐᕋᓯᒪᔪᒥᑦ ᓂᒋᖅᐸᓯᐊᓂ 
ᕋᓴᒥᑦ ᑕᐅᕗᖓ ᐅᑭᐅᖅᑕᖅᑐᒧᑦ ᐊᒻᒪᓗ ᐅᐊᖕᓇᖓᓄᑦ ᑲᓇᑕᒧᑦ. ᐳᔪᖅ 

ᖄᖏᖅᑎᓪᓗᒍ ᑲᓇᑕᒥ ᖁᙱᐊᕐᕕᖓᓂ ᔪᕇᑲᒥᑦ, ᐊᐅᔪᐃᑑᑉ ᕿᑭᖅᑕᖓᓂ 
ᓄᓇᕗᒻᒥ (80.05° N, 86.41° W), ᐆᒃᑐᕋᖅᑕᐅᓚᐅᖅᐳᖅ ᓄᓇᒥᒃ-ᑐᙵᕕᓕᖕᒥᑦ 

ᓕᑖᕐ-ᒥᒃ (ᓄᑖᙳᕆᐊᖅᓯᒪᓂᐅᔪᒥᒃ ᐆᒃᑑᓲᒥᑦ ᐊᖏᓂᖓᓂ ᐳᔪᕐᓂ ᐊᒻᒪᓗ 
ᑎᖕᒥᑳᓲᓂᒃ ᐳᓪᓚᓂᖕᒥᑦ). 

ᐊᔾᔨᓕᐊᖅ: ᐊᐅᕈᒦᑦ ᓴᕼᐊ (ᓯᓚᑦᑐᖅᓴᕐᕕᒡᔪᐊᖅ ᓲᐳᕈᒃᒥ); ᐃᕼᐋᑉ ᐊᐴᑦ (ᐃᐊᕈᑳᓐ, ᐊᕙᑎᓕᕆᔨᒃᑯᓐᓂ ᑲᓇᑕᒥ; 
ᑳᓐᑖᒃ (ᑲᓇᑕᒥ ᐱᓕᕆᔨᓄᑦ ᑐᓴᐅᒪᖃᑦᑕᐅᑎᖃᑎᒌᒍᑎᑦ ᑕᑯᓂᕐᓄᑦ ᓯᓚᕐᔪᐊᑉ ᐊᓯᔾᔨᕐᓂᖓᓂ); ᑲᓇᑕᒥ 
ᖃᐅᔨᓴᕐᓂᕐᓄᑦ ᐊᒻᒪᓗ ᑎᑎᕋᐅᔭᖅᑎᑦ ᖃᐅᔨᓴᐃᓂᕐᒧᑦ ᑲᑎᒪᔩᑦ ᑲᓇᑕᒥ. ᑲᓇᑕᒥ ᓯᓚᒧᑦ ᑲᑐᔾᔨᖃᑎᒌᑦ

ᖃᐅᒻᒪᖅᑯᑎᓄᑦ ᓱᕈᕐᓇᖅᑐᑦ

ᑖᓐᓇ ᐊᔾᔨᙳᐊᖅ ᑕᑯᒃᓴᐅᑎᑦᑎᕗᖅ ᐊᖏᓂᖅᓴᒥ ᒪᓐᑐᕆᐊᒥ (45.47°, -73.75°) 
ᐅᓐᓄᒃᑯᑦ. ᖃᐅᒻᒪᖅᑯᑎᓄᑦ ᓱᕈᕐᓇᖅᑐᑦ ᐱᔾᔪᑎᖃᖅᐳᑦ ᓴᓇᔭᐅᓯᒪᔪᓄᑦ ᐃᓄᖕᓄᑦ 

ᐃᑯᒪᓂᑦ ᐃᓄᒋᐊᖕᓂᐅᔪᓄᑦ ᐃᓂᐅᔪᓂᑦ ᖃᐅᒪᓲᖑᔪᓂᑦ ᐅᓐᓄᐊᓕᒫᒥᑦ, 
ᐊᔪᕐᓇᖅᑎᑦᑎᒃᑲᓐᓂᖅᑐᒥ ᑕᑯᓂᕐᒧᑦ ᑖᖅᑐᒥᒃ ᕿᓚᖓᓐᓂ. ᑕᒪᓐᓇ ᐅᖃᐅᓯᐅᓂᖓ 

ᐱᑕᖃᓚᐅᙱᓚᖅ ᖄᖏᖅᓯᒪᓕᖅᑐᓂ ᐊᕐᕌᒍᓂ 100-ᓂᑦ. ᖃᐅᒻᒪᖅᑯᑎᓄᑦ 
ᓱᕈᕐᓇᖅᑐᑦ ᐊᒃᑐᐃᓲᖑᕗᑦ ᐆᒪᔪᓄᑦ ᓇᔪᒐᖃᕐᕕᖏᓐᓂ ᐊᒻᒪᓗ ᐆᒪᔪᓄᑦ 

ᐅᑎᖅᑕᓲᓄᑦ ᐊᑐᖅᐸᒃᑕᖏᓐᓂ. ᖃᐅᒻᒪᖅᑯᑎᓄᑦ ᓱᕈᕐᓇᖅᑐᑦ ᐱᑕᖃᒐᔪᒃᐳᑦ 
ᐊᖏᔫᑎᓂᑦ ᓄᓇᓕᖅᐸᐅᔭᓂᑦ ᑲᓇᑕᓕᒫᒥ.

ᐊᔾᔨᓕᐊᖅ: ᑯᕆᔅ ᕼᐋᑦᕕᐅᑦ © ᑲᓇᑕᒥ ᓯᓚᕐᔪᐊᓕᕆᓂᕐᒧᑦ ᐱᓕᕆᔨᑦ

ᑐᖁᓐᓇᖅᑐᓄᑦ ᐳᓪᓚᒃ (C0)

ᑐᖁᓐᓇᖅᑐᓄᑦ ᐳᓪᓚᒃ (CO) ᑕᖅᓴᖃᕐᓇᓂ, ᑎᐱᖃᕐᓇᓂ ᐊᒻᒪᓗ ᑐᖁᓐᓇᖅᑑᕗᖅ 
ᐳᓪᓚᐅᓪᓗᓂ. ᓴᖅᑭᑕᐅᓲᖑᕗᖅ ᐱᔭᕇᕌᓂᙱᑦᑐᒥ ᓄᖑᑉᐸᓪᓕᐊᓂᖓᓂ 
ᐳᓪᓚᖕᓂ, ᓲᕐᓗ ᐅᖅᓱᐊᓗᖕᓂ ᐱᕈᖅᑐᕕᓂᕐᓂᓪᓗ. ᑐᖁᓐᓇᖅᑐᓄᑦ ᐳᓪᓚᒃ 
ᐱᓕᕆᓂᖃᖅᐳᖅ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ ᓱᕈᕐᓇᖅᑐᓕᐅᕆᓪᓗᓂ 
ᐊᓂᕐᓂᒃᓴᒥᒃ ᐊᒻᒪᓗ ᐱᑎᑦᑎᓪᓗᓂ ᐃᓚᐅᕈᑎᒃᓴᓂ ᓱᕋᑦᑎᖅᐸᓪᓕᐊᓂᖏᓐᓂ 

ᓄᓇᕐᔪᐊᑉ ᐊᑦᑎᖕᓂᖅᓴᖓᓂ ᓯᓚᕐᔪᐊᖓᓂ. ᓯᓚᕐᔪᐊᒥ ᑐᖁᓐᓇᖅᑐᓄᑦ ᐳᓪᓚᓂᒃ 
ᐊᓂᐊᕙᓪᓕᐊᓂᐅᔪᑦ ᐱᕈᖅᐸᓪᓕᐊᓂᖓᓂ, ᐱᒻᒪᕆᐅᕗᖅ ᓇᐅᑦᑎᖅᓱᕐᓂᕐᒧᑦ 

ᖃᓄᖅ ᓯᓚᕐᔪᐊᒥᑦ ᐊᓯᔾᔨᕐᓂᐅᔪᑦ ᐊᒃᑐᐃᕙᖕᓂᖏᓐᓂ ᓄᓇᒥᒃ ᐊᒻᒪᓗ ᐃᒫᓗᖕᓂ 
ᐆᒪᕕᐅᔪᓐᓇᖕᓂᖏᓐᓂᑦ. ᑖᓐᓇ ᐊᔾᔨᙳᐊᖅ ᑕᑯᒃᓴᐅᑎᑦᑎᕗᖅ ᑐᖁᓐᓇᖅᑐᓄᑦ 
ᐳᓪᓚᒥᑦ ᐊᓂᐊᑎᑦᑎᕙᓪᓕᐊᓂᖓᓂ ᐅᐊᖕᓇᒧᑦ ᐊᒥᐊᓕᑲᒧᑦ ᐋᒍᔅᑎ 2012-ᒥ. 

2012. ᐊᐅᑉᐸᕆᒃᑐᖅ ᐊᒻᒪᓗ ᐊᐅᐸᓗᒃᑐᖅ ᐃᓂᐅᔪᑦ ᓇᓗᓇᐃᖅᓯᕗᑦ ᖁᑦᑎᒃᑐᒥ 
ᑭᒡᓕᐅᔪᓂᑦ ᑐᖁᓐᓇᖅᑐᓄᑦ ᐳᓪᓚᖕᓂ.

ᐊᔾᔨᓕᐊᖅ: ᓘᒃᑖ ᔭᐃᒻᔅ ᑐᕋᒪᓐ MOPITT


